
Cricieth to Chwilog 
 
Mae tystiolaeth bod yr ardal o 
gwmpas Criccieth wedi’i 
anheddu yn ystod yr Oes 
Efydd, ac mae siambrau bedd a 
meini hirion yn bresennol yn yr 
ardal o hyd. Mae safleoedd 
eraill ym Mhen Llŷn yn 
awgrymu bod yr ardal wedi’i 
threfedigaethu gan don o 
anheddwyr Celtaidd, a archwiliodd Fôr Iwerddon, tua’r 4ydd ganrif Cyn Crist fwy na 
thebyg. Adeiladwyd Castell Criccieth gan Llywelyn ab Iorwerth tua 1230 ac yn y 
blynyddoedd wedi hynny, fe’i defnyddiwyd sawl gwaith fel carchar. Datblygodd y 
dref yn gyrchfan glan môr Fictoraidd boblogaidd ar ôl 1868 pan adeiladwyd 
rheilffyrdd Arfordir Cymru. 

 
Lleoliadau Stampiau: Siop Goffi Rhif.46 /Y Santes Cathrine. Siop Tafarn u Plu. 
Eglwys Cybi Sant. 

 
Cyfarwyddiadau: 
 
1. Gan ddechrau o Neuadd Goffa Criccieth, cerddwch ar hyd y ffordd gyda’r môr ar eich 
chwith a throwch i’r dde i fyny’r ffordd gyntaf tuag at Gaernarfon. Bydd ardal eang werdd ar 
eich ochr dde a chwith wrth i chi gerdded rhan gyntaf y ffordd (200 metr). Parhewch ar y 
ffordd hon heibio’r ystadau tai mawr tan i chi ddod at gyrion y pentref lle mae’r tai yn dod i 
ben, ac mae tir fferm o’ch blaen (700 metr). 
 
2. Cerddwch ar hyd yr ymyl ar ochr dde’r ffordd am 260 metr, gan basio’r is-bwerdy ar y 
chwith. Pan fyddwch chi’n cyrraedd trac ar y dde, cerddwch ymlaen ychydig bach ac fe 
welwch chi fynedfa llwybr troed ar ochr chwith y ffordd, yn union ar ôl y coed (os byddwch 
chi’n cyrraedd yr arhosfan bysiau byddwch chi wedi mynd yn rhy bell). Croeswch y ffordd 
yn ofalus a cherddwch drwy’r giât mochyn i mewn i’r cae. 
 
3. Cerddwch ar hyd ffin y ffens ar y dde yn y cae. Unwaith y byddwch chi tua hanner ffordd 
dechreuwch wyro ychydig i’r chwith. Yng nghanol y ffens o’ch blaen mae camfa. Unwaith y 
byddwch chi dros y gamfa cerddwch ar hyd y trac a chroeswch y gamfa nesaf i mewn i gae 
newydd. Yn y cae yma, byddwch chi’n cerdded ar draws y cae i’r gornel bellaf ar y chwith 
(mae llwybr cerrig garw ar hyd rhywfaint o’r cae). 
 
4. Ewch drwy’r giât mochyn yn y gornel a chadwch y wal/ffens ar y chwith (arhoswch yn yr 
un cae, peidiwch â mynd trwy’r bylchau yn y wal) i gyrraedd y gornel bellach ar y chwith a 
giât mochyn arall. Y tro yma, cadwch y wal ar eich dde, ewch dros y bont ac i’r gornel 
nesaf, a bydd giât mochyn arall mewn llwyni trwchus. Trowch i’r dde ar y trac graean, yna i’r 
chwith ar y ffordd am 400 metr tan ychydig cyn yr afon. 
 
5. Trowch i’r chwith i lawr y trac cyn cyrraedd y bont dros yr afon. Cerddwch i lawr y trac 
syth am 200 metr, gan basio’r tŷ ar eich dde. Cadwch lygad allan am arwydd llwybr troed ar 

y chwith, sy’n pwyntio at fwa/porth drws cerrig cudd ar y dde. Ewch drwyddo ac ymlaen i 
goetir ac i lawr at yr afon eidylaidd. 
 
6. Parhewch ar hyd llwybr yr afon, gyda’r afon ar eich ochr dde yr holl ffordd am ychydig 
dros 2km, i gyrraedd giât olaf a phont droed ac yna bryn sy’n arwain i fyny at adeilad cerrig 
crwn heb do. Dyma fedd y cyn-Brif Weinidog, David Lloyd George. 

 
Magwyd y cyn-Brif Weinidog Rhyddfrydol (o 1916 i 1922) David 
Lloyd George yn Llanystumdwy. Cymhwysodd fel cyfreithiwr ac 
arweiniodd hynny at ddiddordeb mewn gwleidyddiaeth a 
chyfranogiad yn y maes. Arweiniodd y llywodraeth yn ystod y 
Rhyfel Byd Cyntaf, ac mae’n cael ei gofio am ei bolisïau diwygio 
cymdeithasol (gan gynnwys Deddf Yswiriant Gwladol 1911), am 
ei rôl yng Nghynhadledd Heddwch Paris ac am ei ymgyrch i 
ddatgysylltu Eglwys Lloegr yng Nghymru, yn ogystal ag i 
gydraddoldeb i lafurwyr a ffermwyr tenant, a diwygio 
perchnogaeth tir. 
 
7. Gan sefyll wrth y fynedfa i’r bedd, edrychwch tuag at y ffordd a’r 

giatiau gyda’r eliffantod â choronau arnynt (dyma’r fynedfa i Amgueddfa Lloyd George i’r 
rheiny sydd awydd ymweld), trowch i’r dde a cherddwch ar hyd y llwybr bach tan iddo 
ymuno â’r ffordd (5 metr). Parhewch i lawr y ffordd* ac yna trowch i’r dde, gan fynd dros y 
bont. 

*I gasglu eich stamp, peidiwch â chroesi’r bont; trowch i’r chwith wrth y gyffordd a 
cherddwch ymlaen i gyrraedd y dafarn, ac wrth ei hochr mae siop bren fach lle cedwir 

y stamp. 
 
8. Trowch i’r dde yn syth ar ôl eglwys Sant Ioan Fedyddiwr a cherddwch am i fyny ar y lôn 
am 450 metr, gan basio’r fferm gwningod. Unwaith y byddwch chi’n cyrraedd y gyffordd-T 
yn y ffordd, trowch i’r dde a cherddwch ar hyd yr ymyl am 25 metr tan i chi weld giât fferm a 
chamfa gerrig/pren ar ochr chwith y ffordd. (Mae’r camfeydd nesaf yn rhai uchel). Unwaith y 
byddwch chi yn y cae, cadwch y ffos a’r ffin ar y chwith ac ewch i gornel y cae lle mae dwy 
gamfa arall a phont dros nant fach. Yma mae mainc picnic braf iawn wedi’i gwneud o bren 
lleol a’i gosod ar gerrig. 
 
9. Cerddwch yn syth ar draws y cae nesaf gan anelu ychydig i’r dde o’r adeiladau a rhes o 
goed tal tuag at giât a chamfa. Unwaith y byddwch chi ar y lôn, cerddwch i’r chwith a 
chroeswch y gamfa nesaf i mewn i’r cae ar y dde. Ewch yn syth ar draws y cae hwn i’r 
pwynt pellaf (mae llinell y coed yn arwain i lawr ato ac mae ffens yn ymuno ag ef). Ewch 
dros y gamfa ac ymlaen ar lwybr bach trwy’r goedwig gan gadw’r ffens ar eich ochr dde. Ar 
ymyl y goedwig, dal wrth ymyl y ffens, mae hanner camfa yn eich gostwng chi i lawr i’r 
ffordd. 
 
10. Trowch i’r chwith, gan fynd i lawr yr allt ar y ffordd darmac fach am 70 metr, yna 
dilynwch yr arwyddion llwybr troed i’r chwith sy’n mynd â chi dros y bont dros yr afon, wrth 
ymyl y rhyd. Parhewch i fynd i fyny’r trac tan iddo ddod allan wrth fferm. Parhewch ar y trac 
trwy’r fferm ac yna trowch i’r chwith ar y ffordd. 
 
11. Parhewch ar y ffordd am 900 metr, gan basio bythynnod ar y dde, nant, fferm Rhosgyll 
Bach, dau lwybr troed (yn mynd y naill ochr y ffordd a’r llall) tan i chi gyrraedd y gyffordd 

nesaf. Trowch i’r dde. Wrth y gyffordd nesaf (ychydig dros 1km o’r gyffordd ddiwethaf), wrth 
ymyl blwch post ac arwydd ar gyfer llwybr beicio 31a, trowch i’r dde a dilynwch y ffordd 
heibio tyddyn prydferth lle mae’r afon yn ymuno â’r ffordd (270 metr). 
 
12. Cariwch ymlaen ar hyd y ffordd am ychydig dros 1km, o amgylch troad sydyn yn y 
ffordd lle mae’r nant yn gadael y ffordd, gan basio giât mochyn ar y chwith i gyrraedd y 
gyffordd nesaf, yna trowch i’r dde. Pasiwch fferm Penbryn yna trowch i’r chwith fel petaech 
am ymweld â’r fferm. Cariwch ymlaen ar hyd y trac graean sy’n arwain trwy’r buarth ac yn 
syth ymlaen trwy’r cae nesaf (ar y trac graen o hyd). Pan gyrhaeddwch chi’r ysgubor 
cariwch ymlaen i fyny’r trac sy’n arwain i fyny’r allt ac ychydig i’r chwith. 
 
13. Pan fydd dau gae o’ch blaenau, ewch drwy’r giât ar y dde ac ar draws y cae at y ffin ar 
yr ochr dde. Ewch dros y bont ac yna’r grisiau cerrig gyda giât fach i mewn i’r cae, gan 
gadw at ffin chwith y cae hyd at dop y cae lle mae giât yn mynd â chi at drac. Ewch heibio’r 
tŷ a’r ysguboriau ar y chwith. Parhewch drwy’r giât ac yna’n syth ar hyd y trac gyda ffos 
fach a ffin ar y chwith. Mae’r giât ar y pen yn arwain at ffordd darmac. Trowch i’r chwith ar y 
ffordd a dilynwch y ffordd hon ymlaen i bentref Llangybi (530 metr). 
 
Enwyd Llangybi ar ôl y sant Cernyweg, Sant Cybi (neu Cuby yng Nghernyweg), a setlodd 
yn yr ardal ac a sefydlodd yr eglwys a’r ffynnon yn y 6ed ganrif, cyn iddo gael Ynys Gybi 
(Holy Island yn Saesneg) yn anrheg. Wedi’i chysegru i Cybi ynghyd â’r ffynnon mae’r 
eglwys, a adnewyddwyd ym 1879. Yn y fynwent mae bedd y bardd lleol Daffy Owen (Dew 
Wen o Elfin). Mae yna hefyd garreg wedi’i cherfio, sy’n dyddio fwy na thebyg i’r cyfnod 
canoloesol cynnar (wrth wal ogleddol porth y fynwent).  
 
14. Wrth i chi fynd drwy Langybi, fe welwch chi eglwys Sant Cybi ar y dde. Gallwch gael 
mynediad iddi drwy borth y fynwent ar ben pellaf yr eglwys. Unwaith y byddwch chi’n mynd 
drwy borth y fynwent, ewch rhwng y ddwy goeden ar ochr chwith y llwybr ac ewch heibio 
cefn yr eglwys gan ddilyn y llwybr bach i gornel chwith bellaf y fynwent lle mae grisiau cerrig 
a giât i mewn i’r cae nesaf. Unwaith y byddwch chi yn y cae, dilynwch y ffin ar y chwith ar 
draws y cae (gan anwybyddu’r bwlch yn y wal). Fe welwch chi lwybr grisiog yn arwain i lawr 
rhwng y coed i giât mochyn a Ffynnon Sant Cybi. 
 
Credir ers tro bod dŵr y 
ffynnon yn iachaol, ac mae 
llawer o bobl wedi teithio 
cryn bellter i ymdrochi yn ei 
dyfroedd iachaol. Heddiw, 
gallwch chi weld dwy siambr 
ffynnon a bwthyn gofalwr 
mwy diweddar sy’n dyddio o’r 
18fed/19eg ganrif.  
 
15. Unwaith y byddwch chi 
wedi archwilio’r ffynnon, ewch yn ôl drwy’r giât mochyn a throwch i’r dde, gan gadw at y prif 
lwybr wrth iddo wyro ychydig i’r chwith i mewn i gae agored mawr, yna parhewch ar hyd 
llinell y coed hyd at ben pellaf y cae lle mae giât mochyn. Ewch drwy’r giât hon ac yna i fyny 
i’r chwith i giât arall ac i’r ffordd. Trowch i’r chwith ar y ffordd a chadwch i’r dde heibio i 
droad yn ôl i mewn i’r pentref (70 metr). 

16. Cadwch i’r chwith wrth y gyffordd nesaf a phasiwch Ynysleci i gyrraedd croesffordd. 
 
17. Trowch i’r dde a cherddwch heibio’r adeiladau a thros y bont fach dros y ffordd. Ar y 
chwith yn union ar ôl y bont mae camfa garreg. Ewch dros y gamfa i mewn i’r cae a 
chadwch at y ffin ar y chwith a’r nant ar ben pellaf y cae lle mae’n culhau ac yn cyrraedd 
giât mochyn. 
 
18. Ewch drwy’r giât mochyn a cherddwch drwy’r cae cul i gyrraedd pont dros nant fach. 
Unwaith y byddwch chi dros y bont, cerddwch i’r dde o’r adeiladau a’r ysgubor i gyrraedd 
llwybr troed sy’n arwain at lôn. 
 
19. Ewch yn syth ar draws y lôn a thrwy giât llwybr troed arall i mewn i gae sy’n edrych yn 
debyg i berllan. Ewch yn syth ar draws y cae i gyrraedd giât bren i mewn i gae mawr. 
 
20. Unwaith y byddwch chi wedi mynd drwy’r giât bren, ewch ymlaen i gornel dde bellaf y 
cae (gan osgoi’r tir corsiog) lle mae hen giât haearn. Cadwch at y ffin i’r chwith o giât y 
llwybr troed. Parhewch ar hyd y ffin ar y chwith tan i chi gyrraedd giât llwybr troed arall sy’n 
arwain i mewn i’r cae ar yr ochr chwith. 
 
21. O giât y llwybr troed (wrth ymyl y coed tal), cerddwch drwy ganol y cae (tuag at y tai) i 
gyrraedd giât fferm, ac yna eto drwy ganol y cae/trac i gyrraedd giât mochyn a’r briffordd.  
 
22. Trowch i’r chwith a cherddwch 550 metr i mewn i Chwilog i gyrraedd yr orsaf bysiau. 
 
 


